
ᑐᓂᔭᐅᔪᑦ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᑏᓴᕝᕙ 2021 
 

ᐅᑯᓄᖓ 

 

ᑐᓴᕋᑦᓴᖅ: X ᐋᖅᑭᑦᑕᐅᔪᖅ: 

 

ᐃᓱᒫᓘᑎ:  ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ (DFO) – ᐃᖃᓗᓐᓂᒃ ᐊᐅᓚᑦᓯᓂᕐᒧᑦ ᐊᐅᓚᓂᐅᔪᑦ 

ᑐᓴᕋᑦᓴᐃᑦ  

 

ᑐᓴᕋᑦᓴᐃᑦ: 

 

ᐳᐃᔩᑦ: 

1) ᑑᒑᓖᑦ/ᐊᓪᓚᙳᐊᑦ: 

 ᑲᑎᑦᓱᑎᒃ ᐅᖃᐅᓯᐅᓯᒪᔪᑦ ᓄᓈᖅᑕᐅᓯᒪᔪᑦ ᑑᒑᓕᓐᓂᒃ ᐊᐅᓚᑦᓯᕕᐅᔪᓂ 2020/21 

ᑑᒑᓕᓐᓂᐊᕐᓇᐅᑎᓪᓗᒍ ᐃᒪᐃᑦᑑᔪᔪᑦ: Jones Sound 38, Smith Sound 0, ᐅᐊᓐᓇᖓᓂᒃ 

ᑕᓯᐅᔭᕐᔪᐊᑉ 184, ᑰᒐᓇᔫᑉ ᕿᑭᖅᑕᖓ 74, ᑲᓇᓐᓇᖓᓂᒃ ᕿᑭᖅᑖᓘᑉ 178, ᓴᓐᓂᕈᑎᐅᑉ 

ᑐᓄᓂᕈᓯᐅᓪᓗ ᐃᒪᕕᐊᓗᐊ 312, ᐊᒻᒪᓗ ᖃᐅᕐᓇᕐᒥ 140. 

 ᐃᓘᓐᓇᑎᒃ 2021/22 ᑑᒑᓕᒍᑏᑦ ᓂᕕᖓᑖᑦ (ᐱᖃᓯᐅᑎᑦᓱᑎᒃ ᐊᒥᐊᒃᑯᒥᓃᑦ ᓂᕕᖓᑖᑦ) ᑐᓴᕋᑦᓴᐃᓪᓗ 

ᑐᓂᐅᖅᑲᖅᑕᐅᓯᒪᔪᑦ ᐃᓘᓐᓇᖏᓐᓄᑦ ᑑᒑᓕᒐᓱᐊᖅᐸᑦᑐᓄᑦ ᑐᑭᒧᐊᑦᑎᑦᓯᖃᑕᐅᑦᓱᑎᒃ ᐊᕕᑦᑐᖅᓯᒪᔪᓂ 

ᐆᒪᔪᓕᕆᔨᓄᑦ ᑎᒥᐅᔪᑦ  

 DFO−ᑯᑦ ᐃᖃᓗᓕᕆᓂᕐᒥᒃ ᐊᐅᓚᑦᓯᔨᖏᑦ ᐊᑐᐃᓐᓇᐅᑎᑦᓯᓯᒪᔪᑦ ᑐᓴᕋᑦᓴᓂᒃ ᑭᕙᓪᓕᕐᒥ 

ᐆᒪᔪᕆᔩᑦ ᑲᑎᒪᔨᖏᓐᓄᑦ (KWB), ᕿᑎᕐᒥᐅᓂ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ (KWRB), ᐊᒻᒪᓗ 

ᕿᑭᖅᑖᓗᒻᒥ ᐆᒪᔪᓕᕆᔩᑦ ᑲᑎᒪᖏᓐᓄᑦ (QWB) ᐊᑐᐃᓐᓇᐅᑎᑕᐅᓛᖅᓱᑎᒃ 2021−ᒥ 

ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᓕᕈᑎᒃ ᑐᓴᕋᑦᓴᓗᑎᒃ 2021/2022 ᑑᒑᓕᓐᓂᐊᕐᓇᐅᓂᖓᓂᒃ 

ᐊᒻᒪᓗ ᐅᖃᖃᑎᒌᒍᑕᐅᓯᒪᔪᑦ ᐸᕐᓇᐅᑏᑦ 2022/23 ᑑᒑᓕᓐᓂᐊᕐᓇᐅᓂᖓᓄᑦ.  

 ᐊᐅᒡᒍᓯᐅᑉ ᕿᑎᖓᓂ 2021−ᒥ, ᒥᑦᑎᒪᑕᓕᒻᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑎᔨᖏᑦ (MHTO) ᒥᑦᑎᑕᒪᓕᒻᒥ ᐅᖃᖅᓯᒪᔪᑦ ᐃᓄᐃᑦᓴᑦᑑᓯᒪᒋᐊᖏᑦ ᑑᒑᓖᑦ ᑕᑯᔭᐅᔪᑦ 

 ᖃᐅᕐᓇᕐᒥ ᐊᐱᕆᓯᒪᔪᑦ DFO−ᑯᓐᓂᒃ ᖃᐅᕐᓇᕐᒧᑦ ᑐᕌᖓᔪᑦ ᑑᒑᓕᓐᓂᐊᕈᑏᑦ ᓂᕕᖓᑖᑦ 

ᐊᑐᖅᑕᐅᒍᓐᓇᕐᒪᖔᑕ ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᕕᐊᓗᐊᓂ ᐊᐅᓚᑕᐅᔪᓄᑦ. 

ᑑᒑᓕᓐᓂᒃ ᐃᖃᓗᓐᓂᓪᓗ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ (IFMP) ᐅᖃᖅᓯᒪᔪᑦ 

ᐳᐃᔨᓐᓂᐊᕈᑏᑦ ᐊᑐᖅᑕᐅᒋᐊᖃᙱᒋᐊᖏᑦ ᐊᓯᖏᓐᓂᒃ ᐊᑐᖅᑕᐅᕕᑦᓴᖏᑦᑕ; ᐊᒻᒪᓗ 

ᐃᑲᔪᑎᑦ HTO (ᐃᒃᐱᐊᕐᔪᒻᒥH ᐃᑲᔪᖅᑐᐃᓯᒪᙱᑦᑐᑦ MHTO−ᑯᑦ ᑐᑦᓯᕌᖓᓐᓂᒃ 

ᑑᒑᓕᓐᓂᐊᕈᒪᓪᓗᑎᒃ ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᕕᐊᓗᐊᓂ. DFO−ᑯᑦ 

ᐅᖃᐅᔾᔭᐅᓯᒪᔪᑦ MHTO ᐃᓚᒋᔭᐅᔪᖁᑎᖏᑦ ᑑᒑᓕᓐᓂᐊᕈᓐᓇᙱᒋᐊᖏᑦ ᓴᓐᓂᕈᑎᐅᑉ 

ᑐᓄᓂᕈᓯᐅᓪᓗ ᐃᒪᕕᐊᓗᐊᓂ. 

 DFO−ᑯᑦ ᑲᔪᓯᓯᒪᔪᑦ ᑐᑭᒧᐊᑦᑎᑦᓯᒐᓱᐊᖅᓯᒪᑦᓱᑎᒃ ᖃᕆᑕᐅᔭᒃᑯᑦ ᑲᑎᒪᖃᑎᖃᕐᓂᕐᒥᒃ 

ᓄᓇᕗᒻᒥ ᑑᒑᓕᓕᕆᓂᕐᒧᑦ ᐱᓕᕆᖃᑎᒌᑦᑐᑦ 2021−ᒥ ᐊᐅᓚᑦᓯᖃᑎᒌᓕᒫᑦ 

ᐊᑲᐅᓈᕈᑎᓯᒪᓗᑎᒃ ᐃᓚᐅᑎᓐᓂᕐᒧᑦ. ᑕᕝᕙᓂ ᑲᑎᒪᓂᕐᒥ ᐅᖃᖃᑎᒌᒍᑎᖃᕋᔭᖅᑐᑦ 

ᑎᑎᕋᖅᑕᐅᕋᑖᖅᓯᒪᔪᓂᒃ ᑐᑭᓯᓂᐊᖅᑐᓂᒃ ᐅᖃᐅᔾᔨᒋᐊᕈᑕᐅᔪᓂᒃ ᓴᓐᓂᕈᑎᐅᑉ ᑐᓄᓂᕈᓯᐅᑉ 

ᐊᒻᒪᓗ ᖃᐅᕐᓇᕐᒥ ᑑᒑᓂᒃ ᑲᑎᒪᐅᖅᑐᓂᒃ ᐊᐅᓚᑦᔭᐃᑦᓱᑎᓪᓗ ᕿᒥᕐᕈᓂᕐᒥᒃ ᑲᑎᓯᒪᔪᓂᒃ 

ᐃᖃᓗᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᑑᒑᓕᓐᓄᑦ ᓄᓇᕗᒻᒥ ᓄᓇᑖᖑᓯᒪᔪᒥ, 

ᐱᖃᓯᐅᑎᑦᓱᓂ ᕿᒥᕐᕈᓂᖅ ᐊᓯᔾᔨᑐᐃᓐᓇᕆᐊᓕᓐᓂᒃ ᑑᒑᓖᑦ ᐊᐅᓚᑕᐅᓂᖏᓐᓄᑦ ᓄᓇᕗᒻᒥ. 

DFO−ᑯᑦ ᑐᑦᓯᕋᖅᓯᒪᔪᑦ ᒫᓐᓇᐅᔪᖅ ᓅᕙᐃᕝᕙ 30, 2021−ᒥ ᑲᑎᒪᓂᖃᕈᒪᑦᓱᑎᒃ, 

ᑐᙵᕕᐅᑦᓱᑎᒃ ᐊᑐᐃᓐᓇᐅᒍᓐᓇᕐᓂᖏᑦ ᐊᐅᓚᑦᓯᖃᑕᐅᔪᑦ ᑎᒥᐅᔪᑦ.  

 

2) ᐊᐃᕖᑦ: 

 ᑲᑎᑦᓱᑎᒃ ᐅᖃᐅᓯᐅᓯᒪᔪᑦ ᓄᓈᖅᑕᐅᓯᒪᔪᑦ ᐊᐃᕖᑦ ᐃᓗᐊᓐᓂ ᓄᓇᕗᒻᒥ ᓄᓇᑖᖑᓯᒪᔫᑉ 2020/21−ᒥ 

257−ᒥᓃᑦ, ᐃᓘᓐᓇᑎᒃ ᐊᐃᕝᕙᑦᑕᐅᔪᑦ ᓂᕆᔭᑦᓴᐅᑎᓪᓗᒋᑦ ᐱᔭᐅᓪᓗᑎᒃ ᐊᐃᕝᕙᑦᑐᖃᖅᓯᒪᒐᓂᓗ 

ᑮᓇᐅᔭᕐᔪᐊᓕᓐᓂᒃ. ᑭᓯᐊᓂᓕ, ᖃᑦᓯᒐᓛᑦ ᓄᓇᓖᑦ ᐅᓂᒃᑳᓕᐅᖅᓯᒪᙱᑦᑐᑦ ᓂᕆᔭᑦᓴᓐᓂᒃ 

ᐊᐃᕝᕙᑦᓯᒪᓂᕐᒥᒃ.  

 2021−ᒥ, DFO−ᑯᑦ ᐊᒻᒪᓗ ᓴᓂᕋᔭᒻᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ (HTA) ᐊᒻᒪᓗ 

ᐊᐃᕖᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᓴᓪᓕᕐᒥ ᑲᔪᓯᓯᒪᔪᑦ ᓄᓇᓕᓐᓂᒃ ᐊᖑᔭᐅᔪᓂᒃ 

ᖃᐅᔨᓴᕐᓂᖃᖅᓱᑎᒃ ᐊᐃᕝᕙᑦᑕᐅᔪᓂᒃ. ᓄᓇᓕᓐᓂ ᑐᑭᒧᐊᑦᑎᑦᓯᔩᑦ ᐃᖅᑲᓇᐃᔭᖅᑎᑖᖑᓯᒪᔫᒃ ᑕᒪᒃᑮᓐᓂ 

ᓄᓇᓖᓐᓂ 2021 ᐊᐃᕝᕙᒐᓱᐊᕐᓇᐅᑎᓪᓗᒍ ᐊᑐᓕᖅᑎᑕᐅᓪᓗᓂ ᐊᐅᓚᓂᐅᔪᖅ. DFO−ᑯᑦ ᑲᔪᓯᓯᒪᔪᑦ 

ᐱᓕᕆᖃᑎᖅᓱᑎᒃ HTA/HTO ᐊᖓᔪᖅᑳᖏᓐᓂᒃ ᓄᓇᓕᓐᓂᓗ ᑐᑭᒧᐊᑦᑎᑦᓯᔨᓂᒃ 

ᐱᓕᕆᖃᑎᖃᑦᓯᐊᖏᓐᓇᖅᓱᑎᒃ ᑐᓴᕋᑦᓴᓅᖓᔪᓄᑦ 2021−ᒥ ᐊᐃᕝᕙᑦᑕᒥᓂᐅᔪᕗᑦ ᑖᒃᑯᓈᓐᓂ 

ᓄᓇᓖᓐᓂ ᒪᕐᕉᓐᓂ.  

 ᑖᒃᑯᓇᓂ 27−ᓂ ᐊᖏᖅᑕᐅᓯᒪᔪᓂ ᐊᐃᕝᕙᒐᓱᐊᖅᑎᑦᓯᓂᕐᒧᑦ ᑮᓇᐅᔭᕐᔪᐊᓕᓐᓂᒃ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (NWMB) ᐊᒻᒪᓗ DFO−ᑯᓐᓄᑦ 2021−ᒥ, ᑕᓪᓕᒪᑦ 

ᑮᓇᐅᔭᕐᔪᐊᓕᓐᓄᑦ ᐊᖑᓇᓱᓐᓃᑦ ᑲᔪᓯᔪᔪᑦ. ᐊᓯᖏᑦ ᐊᐃᕝᕙᒐᓱᐊᕐᓂᐅᔪᑦ ᐸᕐᓇᑕᐅᓯᒪᔪᔫᒐᓗᐊᑦ ᑭᓯᐊᓂ 

ᑲᔪᓯᓯᒪᙱᑦᑐᑦ ᓱᓇᑐᐃᓐᓇᕐᓂᒃ ᐱᔾᔪᑎᖃᖅᓱᑎᒃ, ᓄᕙᔾᔪᐊᕐᓇᖅ 19 ᐊᕐᕕᖅᑕᕈᑕᐅᒍᓐᓇᐃᓪᓕᓯᒪᓂᖓ 

ᐃᓚᖓᓄᑦ ᐱᔾᔪᑕᐅᓪᓗᓂ ᐊᖑᓇᓱᒋᐊᓚᖓᔪᒥᓂᐅᒐᓗᐊᓄᑦ. DFO−ᑯᑦ ᑲᔪᓯᓯᒪᐃᓐᓇᖅᑐᑦ 

ᑐᑭᒧᐊᑦᑎᑦᓯᑦᓱᑎᒃ ᓅᑎᑦᓯᔨᓂᒃ ᖃᐅᔨᓴᕋᑦᓴᓂᒃ ᐱᒍᒪᑦᓱᑎᒃ ᐊᐃᕝᕙᑦᑕᐅᔪᓅᖓᔪᕗᓪᓗ ᑐᓴᕋᑦᓴᓂᒃ 

ᑲᔪᓯᑦᓯᐊᖅᑐᖃᖅᐸᑦ ᐊᐃᕝᕕᐊᖅᑐᓂᒃ.  

 ᐱᔾᔪᑕᐅᓪᓗᓂ ᓄᕙᔾᔪᐊᕐᓇᖅ-19 ᐊᒻᒪᓗ ᑲᔪᓯᓯᒪᔪᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᒪᓕᒐᐃᑦ, 

ᓇᔫᑎᓗᑎᒃ ᑲᑎᒪᓂᐅᔪᓂᒃ ᐸᕐᓇᑕᐅᓯᒪᔪᖃᙱᑦᑐᖅ ᒫᓐᓇᐅᔪᖅ ᑭᓯᐊᓂ ᖃᕆᑕᐅᔭᒃᑯᑦ 

ᓄᓇᕗᒻᒥ ᐊᐃᕕᓕᕆᓂᕐᒧᑦ ᐱᓕᕆᖃᑎᒌᑦᑐᑦ ᑲᔪᓯᖁᔭᐅᓛᖅᑐᖅ ᒫᓐᓇᕈᓗᒃ. 

ᐅᖃᐅᓯᑦᓴᐃᑦ ᐊᐅᓚᑦᓯᖃᑎᒌᑦᑐᓄᑦ ᑎᒥᐅᔪᓄᑦ ᐱᖃᓯᐅᔾᔨᔪᑦ 

ᖃᓄᖅᑑᕈᑕᐅᑐᐃᓐᓇᕆᐊᓕᓐᓄᑦ ᑲᑎᑦᓱᑎᒃ ᐊᖑᔭᐅᒍᓐᓇᖅᑐᓄᑦ (TAHs) ᐊᐃᕕᕐᓄᑦ 

ᓄᓇᕗᒻᒥ, ᐊᐃᕝᕙᒐᓱᐊᕐᓂᐅᕙᑦᑐᑦ ᑮᓇᐅᔭᕐᔪᐊᓕᓐᓄᑦ ᐊᒻᒪᓗ 

ᖃᓄᖅᑑᕈᑕᐅᑐᐃᓐᓇᕆᐊᓖᑦ ᐊᑐᐃᓐᓇᖃᑦᓯᐊᕐᓂᕐᒧᑦ ᓅᑎᑦᓯᔨᓂᒃ, ᑲᔪᓯᔪᒥᓪᓗ 

ᐊᑐᓕᖅᑎᑕᐅᓂᖓᓂᒃ ᐊᐃᕕᕐᓄᑦ IFMP.   

 

3) ᕿᓚᓗᒐᐃᑦ ᖃᑯᖅᑕᐃᑦ: 

 ᑲᑎᑦᓱᑎᒃ ᐅᖃᐅᓯᐅᓯᒪᔪᑦ ᓄᓈᖅᑕᐅᓯᒪᔪᑦ ᕿᓚᓗᒐᐃᑦ ᐃᓗᐊᓐᓂ ᓄᓇᕗᒻᒥ ᓄᓇᑖᖑᓯᒪᔫᑉ 

2020/21−ᒥ ᕿᓚᓗᒐᕐᓇᐅᑎᓪᓗᒍ 350−ᖑᔪᔪᑦ. ᑭᓯᐊᓂᓕ, ᖃᑦᓯᒐᓛᑦ ᓄᓇᓖᑦ 

ᐅᓂᒃᑳᖃᖅᓯᒪᙱᑦᑐᑦ ᕿᓚᓗᒐᕐᓂᒥᓂᕐᒥᓂᒃ.  

 ᐸᓐᓂᖅᑑᑉ ᑲᖏᖅᓱᐊᓗᐊᓂ ᕿᓚᓗᒐᓕᕆᓂᕐᒧᑦ ᐱᓕᕆᖃᑎᒌᑦᑐᑦ ᑲᑎᖃᑎᒌᑉᐸᑦᑐᑦ ᖃᕆᑕᐅᔭᒃᑯᑎᒍᑦ 

ᓄᕙᔾᔪᐊᕐᓇᖅ-19 ᑭᓪᓕᖃᖅᑎᑦᓯᑎᓪᓗᒍ ᓇᔫᑎᓗᑎᒃ ᑲᑎᒪᓂᐅᒍᓐᓇᖅᑐᓂᒃ. 2021−ᒥ, ᖃᕆᑕᐅᔭᒃᑯᑦ 

ᑲᑎᒪᓂᐅᔪᑦ ᐊᑑᑎᔪᔪᑦ ᔮᓐᓄᐊᕆ, ᕕᕗᐊᕆ, ᒫᑦᓯ, ᔫᓂ ᐊᒻᒪᓗ ᐅᑦᑑᕝᕙᒥ. ᑖᒃᑯᓇᓂ ᑲᑎᒪᓂᔪᓂ, 

ᐱᓕᕆᖃᑎᒌᑦᑐᑦ ᐅᖃᐅᓯᖅᑕᖏᑦᑕ ᑐᑭᖏᑦ ᑐᓴᐅᒪᖃᑦᑕᐅᑎᓂᕐᒧᓪᓗ ᐸᕐᓇᐅᑏᑦ ᐱᔭᕇᖅᑕᐅᔪᔪᑦ. 

ᑭᖑᓪᓕᕐᒥ ᑲᑎᒪᓛᕐᓂᐊᕐᒥᔪᑦ ᖃᕆᑕᐅᔭᒃᑯᑦ ᓅᕙᐃᕝᕙᒥ.  

 

4) ᐊᕐᕖᑦ: 

 DFO−ᑯᑦ ᐊᐱᕆᓯᒪᔪᑦ ᓄᓇᓕᓐᓂᒃ ᐊᐅᓚᓯᓂᕐᒧᑦ ᐊᕐᕕᓕᕆᓂᕐᒧᑦ ᐱᓕᕆᖃᑎᒌᑦᑐᑦ ᑲᑎᒪᓂᖃᖁᓪᓗᒋᑦ  

ᑕᕝᕙᓂ ᐅᑭᐊᕐᒥ. ᑭᐅᔪᖃᓗᐊᖅᓯᒪᙱᑦᑐᖅ, ᑕᐃᒪᐃᒻᒪᑦ DFO−ᑯᑦ ᐸᕐᓇᓯᒪᔪᑦ ᖃᕆᑕᐅᔭᒃᑯᑦ 

ᑲᑎᒪᖃᑎᖃᕈᒪᓪᓗᑎᒃ ᐊᕐᕕᓕᕆᓂᕐᒧᑦ ᐱᓕᕆᖃᑎᒌᑦᑐᓂᒃ ᒫᓐᓇᒫᖅ ᓯᕗᓂᑦᑎᓐᓂ ᑲᔪᓯᓗᑎᒃ 

ᐱᕙᓪᓕᐊᑎᑕᐅᓂᖏᓐᓂᒃ ᐊᕐᕕᓄᑦ IFMP. ᓇᔫᑎᓗᑎᒃ ᑲᑎᒪᖃᑎᒌᒍᒫᖅᑐᑦ ᐊᑦᑕᕐᓇᕈᓐᓃᑐᖃᖅᐸᑦ.  

 

5) ᐋᕐᓗᐃᑦ - ᐅᐊᖕᓇᖅᐸᓯᐅᑉ ᐊᑦᓛᓐᑎᒃ/ᐅᑭᐅᖅᑕᖅᑑᑉ ᑲᓇᖕᓇᖓ (NWA/EA) ᐊᒥᓲᓂᕆᔭᖏᑦ: 

 ᓄᓇᓕᖓ ᐸᖕᓂᖅᑑᑉ, ᓄᓇᕘᒥ ᐊᒻᒪᑦᑕᐅᖅ ᕿᑭᖅᑖᓗᑉ ᐆᒪᔪᓕᕆᔨᔾᔪᐊᑦ ᑲᑎᒪᔨᖏᑦ (QWB) ᐊᑐᓂ 

ᑐᓴᖅᑎᑦᑎᔪᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐅᓄᖅᓯᒋᐊᖅᓯᒪᓕᓐᓂᖏᑕ ᑕᕆᐅᖓᓄᑦ ᐳᓚᖅᑲᓲᑦ 

ᐋᕐᓗᐃᑦ ᐃᓗᐊᓂ ᑎᓄᔾᔮᑉ ᐃᒪᖓᓂᒃ, ᐃᓱᒫᓘᑎᖃᓐᓂᖏᑕᓗ ᓂᖃᐅᓂᖃᓐᓂᖏᑕ ᐋᕐᓗᐃᑦ ᐊᓯᖏᓂᒃ 

ᐳᐃᔨᐅᖃᑎᒥᓂᒃ ᐃᒪᖏᓐᓂᒃ ᐊᖑᓇᓱᕝᕕᒋᓲᖏᑕ. ᐸᖕᓂᖅᑑᑉ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᑦ 

ᑎᒥᖓ (HTO) ᐱᔪᒪᓂᖃᒻᒪᑕ ᖃᐅᔨᓵᖃᓐᓂᒻᒥᒃ ᓚᐃᓴᓐᓯᒧᑦ ᐃᓱᒪᒃᓴᖅᓯᐅᕆᓂᒻᒥᒃ ᐊᖑᓇᓱᓐᓂᒻᒥᒃ 

ᐋᕐᓗᓂᒃ. 

 ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᐊᐅᓚᑦᑎᔨᑦ ᑲᑎᒪᔨᖏᑦ (NWMB) ᐱᖃᓯᐅᔾᔨᓚᐅᖅᑐᑦ ᐊᔾᔨᖓᓂᒃ 

ᐃᒪᕐᒥᐅᑕᓕᕆᔨᒃᑯᑦ ᑭᒡᒍᑎᖓᓂᒃ ᑎᑎᖅᑲᒃᑯᑦ ᐊᖑᓇᓱᒃᑐᓕᕆᔨᑦ ᑎᒥᖓᓄᑦ (ᓯᑎᐱᕆ 2, 2021) 

ᓇᓗᓇᐃᕆᔪᖅ ᒪᕐᕉᓐᓂᒃ ᐃᓱᒪᒃᓴᖅᓯᐅᕈᑎᓂᒃ ᐊᐱᖅᓱᐋᖃᖅᑐᓪᓗ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᓂᒃ 

ᐃᓗᓕᒃᑲᓐᓂᖏᓂᒃ ᐱᔪᒪᓪᓗᑎᒃ ᑐᑭᓯᔾᔪᑎᒃᓴᖏᑦ ᖃᓄᖅ ᓯᕗᒧᑦ ᓅᓐᓂᐊᒻᒪᖓᑕ. ᐊᒃᑑᕝᕙ 25, 2021 

ᐃᒪᕐᒥᐅᑕᓕᕆᔨᒃᑯᑦ ᓴᖅᑮᓚᐅᕆᕗᑦ ᖄᒃᑲᓐᓂᐊᒍᑦ ᑐᑭᓯᐅᒪᔾᔪᑎᓂᒃ ᐅᐊᖕᓈᑕ ᐋᕐᓗᖏᓄᑦ 

ᖃᐅᔨᓵᕆᔭᐅᓂᑯᑦ ᐊᑯᑭᑦᑐᓂ ᐊᒻᒪᑦᑕᐅᖅ ᓄᐊᕙᐃᒥᑦ, ᑭᒡᒍᑎᒃᓴᓕᐊᑦ ᐊᐱᖅᓲᑎᐅᔪᓄᑦ ᓂᕿᖏᓄᑦ 

ᐅᓗᕆᐋᓇᐅᑎᔪᓄᑦ. ᖄᒃᑲᓐᓂᐊᒍᑦ, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᓄᑦ ᕿᒥᕐᕈᐃᔭᐅᓂᖓ ᑖᒃᑯᐊ 

ᓱᕈᓐᓇᖅᑐᓖᑦ ᐴᓕᑯᓗᐊᕆᓇᐃᑎᑦ ᐸᐃᕖᓄᓪ (ᐱᓯᐲ) ᑲᑎᖅᓱᖅᓯᒪᓂᖏᑦ ᐊᒻᒪᑦᑕᐅᖅ 

ᓂᖃᐅᓂᕆᓲᖏᑕ ᐃᓕᖅᑯᓯᖏᑦ ᖁᑦᑎᒃᑑᑉ ᐋᕐᓗᖏᓄᑦ ᖃᐅᔨᓵᕆᔭᐅᓯᒪᔪᑦ ᐊᑯᓐᓂᐊᑕ ᐊᕐᕌᒍᑦ 2009-

2019 ᑲᔪᓯᕙᓪᓕᐊᔪᖅ. ᑎᑎᕋᐅᓯᐅᓂᒃᓵ ᓂᕆᐅᒋᔭᖅ ᐊᒡᒋᖅᑐᓂᒃ ᑕᖅᑭᓂᒃ ᓴᖅᑭᑕᐅᔪᓐᓇᓛᖅᑐᖅ 

ᑕᐃᑲᓂ ᑐᑭᓯᐅᒪᔾᔪᑎᖏᓄᑦ ᓄᓇᓕᐅᑉ ᑲᑐᔾᔨᖃᑎᖏᓄᓪᓗ ᖃᓄᑎᒋ ᖃᓂᒻᒪᓯᖃᐅᓂᖏᑕ ᓴᖅᐸᓖᑦ. 

 NWMB−ᑯ ᓴᓇᔨᖏᑦ ᐅᐸᒍᑎᓯᒪᔪᑦ ᒪᕐᕉᓐᓄᑦ ᖃᖓᑦᑎᐊᖅ ᑲᑐᔾᔨᖃᑎᒌᒃᑐᑦ−ᐊᐅᓚᑦᑎᔪᑦ 

ᐅᖄᓚᓂᖏᓐᓂᒃ ᑕᒪᑐᒪᐅᑉ ᒥᒃᓵᓄᑦ. ᓯᕗᓪᓕᖅᐹᖅ ᑲᑎᒪᓂᐅᓪᓗᓂ ᐊᒃᑑᕝᕙ 14, 2021 ᐅᖃᐅᓯᓕᒃ 

ᐋᕐᓗᐃᑦ ᑎᓄᔾᔭᐅᑉ ᐃᒪᖏᓐᓂᒃ ᐊᒻᒪ ᓇᓗᓇᐃᕆᓇᓱᒃᖢᑎᒃ ᐱᔪᒪᔭᐅᔪᓂᒃ, ᐃᓂᒋᔭᐅᔪᓂᒃ, ᐊᒻᒪᑦᑕᐅᖅ 

ᑲᒪᒋᔭᖃᓐᓂᖏᓄᑦ ᐊᑐᓂ ᑲᑐᔾᔨᖃᑎᒌᑦ−ᐊᐅᓚᑦᑎᔨᑦ ᑎᒥᖏᑦ ᐃᓚᐅᖃᑕᐅᔪᑦ. ᑭᖑᓪᓕᖅ ᑎᓄᔾᔭᐅᑉ 

ᖃᐅᓪᓗᖅᑖᑦ ᕿᓚᓗᒐᑦ ᐱᓕᕆᖃᑎᒌᒃᑐᑦ ᑲᑐᔾᔨᔨᖏᑦ (CSB-WG) ᑲᑎᒪᓂᖓ ᐊᒃᑑᕝᕙ 15, 2021. 

ᐅᖃᐅᓯᕆᔭᐅᔪᑦ ᓵᙵᔭᖃᓪᓗᐊᑕᖅᖢᑎᒃ ᐃᓱᒫᓘᑕᐅᔪᓂᒃ ᐊᒃᑑᐃᓯᒪᓂᖏᑕᓗ ᐋᕐᓗᐃᑦ ᑕᕆᐅᖏᑕ 

ᐆᒪᔪᖏᓐᓂᒃ ᑎᓄᔾᔭᒥ ᓄᓇᓕᒻᒧᓪᓗ. ᐊᑐᓂ ᑲᑎᒪᓃᒃ ᑭᒡᒐᖅᑐᐃᔨᖃᓚᐅᖅᑐᑦ ᓄᓇᕗᑦ ᑐᙵᕕᒃᑯᓐᓂᒃ 

(NTI), ᕿᑭᖅᑖᓗᒃ ᐆᒪᔪᓕᕆᔨᔾᔪᐊᑦ ᑲᑎᒪᔨᖏᓐᓂᒃ (QWB), ᐸᖕᓂᖅᑑᑉ ᐆᒪᔪᓕᕆᔨᑦ ᒥᑭᒋᐊᓐᓂᐊᖅᑎᑦ 

ᑎᒥᖓᓂᒃ (HTO) ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO). 

 ᐃᒪᕐᒥᐅᑕᓕᕆᔨᒃᑯᑦ ᓂᕆᐅᒃᑐᑦ ᑲᔪᓰᓐᓇᖅᑐᒥᒃ ᐃᓚᐅᖃᑕᐅᑦᑎᐊᓐᓂᐊᓐᓂᖏᑕ ᑎᒥᐅᔪᑦ ᐅᑯᐊ 

NWMB, ᐊᕕᒃᓯᒪᔪᑦ ᐆᒪᔪᓕᕆᔨᔾᔪᐊᑦ ᑎᒥᖏᑦ, ᐊᓯᖏᓪᓗ ᑲᑐᔾᔨᖃᑎᒋᓲᖏᑦ ᓇᓗᓇᐃᖅᓯᓂᒻᒥᒃ 

ᐊᑐᕈᓐᓇᖅᑕᐅᔪᓂᒃ ᐊᖅᑯᑎᓂᒃ ᓵᖓᔭᖃᓐᓂᒻᒥᒃ ᐋᕐᓗᐃᑦ ᓂᖃᐅᓂᕆᓲᖏᓐᓂᒃ ᐳᐃᔨᓂᒃ ᐃᓄᖕᓄᑦ 

ᓂᕿᓪᓚᕆᒋᔭᐅᔪᓂᒃ, ᐊᑕᐅᑦᑎᒃᑯᓪᓗ ᑕᑎᖃᕋᓱᓪᓗᑎᒃ ᖄᒃᑲᓐᓂᐊᒍᑦ ᐊᑑᑎᓪᓚᕆᒃᑐᓂᒃ 

ᐃᓱᒪᒋᔭᐅᔭᕆᐊᓕᓐᓂᒃ ᓲᕐᓗᓕ ᐸᔾᔭᓪᓗᖓᓂᖃᓐᓂᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᑦᑕᐅᖅ 

ᓄᓇᓖᑦ ᖃᐅᔨᒪᓂᖏᓄᑦ ᐋᕐᓗᐃᑦ ᐃᓕᖅᑯᓯᕆᓲᖏᓐᓂᒃ; ᐊᑐᐃᓐᓇᐅᔪᑦ ᖃᐅᔨᓴᖅᑎᒻᒪᕆᓐᓄᑦ 

ᖃᐅᔨᓵᕕᓃᑦ ᑖᒃᑯᓄᖓ NWA/EA ᐋᕐᓗᐃᑦ ᐊᒥᓲᓂᖏᓄᑦ; ᐊᖑᓇᓱᒃᑕᐅᓂᖏᓄᑦ ᐸᕐᓇᐅᑏᑦ 

ᓵᖓᔭᖃᖅᑐᑦ ᐃᓄᖕᓂᒃ ᐅᓗᕆᐋᓇᖅᑕᐃᓕᒪᔾᔪᑎᓂᒃ, ᑲᒪᒋᔭᐅᓂᖏᓄᑦ ᐊᑐᖅᑕᐅᓂᖏᑕᓗ ᐋᕐᓗᐃᑦ 

ᑎᒥᖏᑦ, ᐊᒻᒪᑦᑕᖅ ᖃᐅᔨᓴᖅᑎᓄᑦ ᖃᐅᔨᓵᕆᔭᐅᔪᒃᓴᑦ ᐊᕝᕗᖅᑕᐅᓂᖏᑕ; ᑲᔪᓯᑦᑎᐊᓐᓂᖏᑦ 

ᓂᕿᑐᖅᑏᑦ−ᑲᒪᒋᔭᐅᔾᔪᑎᖏᓄᑦ ᐊᐅᓚᑦᑎᔾᔪᑏᑦ ᐋᕐᓗᓄᑦ; ᐊᒻᒪᑦᑕᐅᖅ ᓴᖅᑭᑐᐃᓐᓇᕆᐊᓖᑦ 

ᐊᒃᑐᐃᔪᓐᓇᖅᑐᑦ ᐱᐅᒃᓴᙱᑦᑐᓄᑦ ᑕᐅᖅᓰᖃᑎᒋᓲᑦᑕ ᐱᓕᕆᖃᑎᑦᑎᓐᓄᑦ ᐊᖏᖃᑎᒌᒍᑎᑎᒍᑦ. 

 

6) ᐊᖑᔭᐅᓯᒪᔪᓄᑦ ᐅᓂᒃᑳᓕᐅᕐᓂᖅ: 

 ᐃᖅᑲᓇᐃᔭᖅᑏᑦ ᐃᖃᓗᓐᓂ DFO−ᑯᑦ ᐊᓪᓚᕝᕕᖓᓐᓂ ᒫᓐᓇᕈᓗᒃ ᖃᓄᐃᓕᒋᐊᓛᓕᖅᑐᑦ HTO/HTA-

ᓄᑦ ᑐᑦᓯᕋᕐᓗᑎᒃ ᐊᑯᓐᓂᖅᓯᐅᑎᓂᒃ ᐊᖑᔭᐅᓯᒪᔪᓂᒃ ᐅᓂᒃᑳᓂᒃ ᕿᓚᓗᒐᕐᓄᑦ, ᐊᐃᕕᕐᓄᑦ, 

ᑑᒑᓕᓐᓄᓪᓗ. ᐅᓂᒃᑳᑦ ᑲᑎᑦᓱᑎᒃ ᐳᐃᔩᑦ ᐱᔭᐅᓯᒪᔪᑦ (ᓄᓈᖅᑕᐅᔪᑦ ᔭᒐᑦᑐᓪᓗ) ᐊᑑᑎᖃᓪᓚᕆᒻᒪᑕ 

ᐱᕙᓪᓕᐊᑎᑦᓯᓂᕐᒧᑦ ᓱᖏᖅᑑᑎᑦᓴᓂᒃ ᐅᖃᐅᔾᔨᒋᐊᕐᓂᐅᔪᓂᒃ ᓂᕿᑦᓴᕆᔭᐅᓗᑎᒃ ᐊᖑᔭᐅᒍᓐᓇᖅᑐᓂᒃ.  

 DFO−ᑯᑦ ᐃᓇᑦᓯᒋᐊᒃᑲᓐᓂᑦᑐᑦ ᑲᔪᓯᖁᔨᓪᓗᑎᒃ ᐅᓂᒃᑳᖃᖃᑦᑕᕐᓂᕐᒥᒃ ᐊᑑᑎᒐᔪᐃᑦᑐᓂᒃ 

ᐳᐃᔨᓅᖓᔪᓂᒃ ᐊᐅᓚᓂᐅᔪᓂᓪᓗ ᑐᑭᓯᒋᐊᕋᑦᓴᓂᒃ ᐊᐅᓚᑦᓯᖃᑎᒌᑦᑐᓄᑦ ᑎᒥᐅᔪᓄᑦ, ᓲᕐᓗ ᓯᓗᐃᑦ 

ᓯᓈᓂ ᓯᑯᒥᓗ ᐊᓂᒍᓐᓇᐃᓪᓕᖅᑲᔪᑦ.  

 ᑭᖑᕙᐅᖅᑲᒋᐊᖃᙱᑦᑐᑦ ᑕᒻᒪᐅᖅᑲᒋᐊᖃᕋᑎᓪᓗ ᐅᓂᒃᑳᑦ ᐱᔭᕆᐊᓖᑦ ᐊᑖᓂ ᐃᖃᓗᓕᕆᓂᕐᒧᑦ 

ᒪᓕᒐᕐᔪᐊᑉ, ᐳᐃᔩᑦ ᒪᓕᒐᖏᓐᓂ, ᐊᒻᒪᓗ ᓄᓇᕗᒻᒧᑦ ᐊᖏᖃᑎᒌᒍᑎᓂ. ᐃᓱᒪᓕᐅᕈᑕᐅᓪᓚᕆᑦᑐᖅ 

ᐊᐅᓚᑦᓯᖃᑎᒌᑦᑐᑦ ᑎᒥᐅᔪᑦ ᐊᑦᓱᕉᑎᖃᖁᔭᐅᓪᓗᑎᒃ ᐱᒻᒪᕆᐅᓂᖓᓂᒃ ᐊᖑᔭᐅᔪᓂᒃ 

ᐅᓂᒃᑳᖃᖃᑦᑕᕐᓂᖅ ᖃᐅᔨᓴᖃᑦᑕᕐᓂᕐᓗ.  

 

ᐃᖃᓗᒃᐲᑦ: 

1) ᐸᓐᓂᖅᑑᖅ: 

 2020/21−ᒥ, ᑲᑎᑦᓱᑎᒃ ᒥᑦᓵᓃᑦᑐᑦ 17,900 kg ᐃᖃᓗᒃᐲᑦ ᐅᖃᐅᓯᐅᓯᒪᔪᑦ ᐃᖃᓗᑦᑕᐅᓐᓂᕆᐊᖏᑦ 

ᐸᓐᓂᖅᑑᕐᒥ. 

 2021/22−ᒥ, ᐃᖃᓗᒃᐱᓐᓂᐊᕐᓂᖅ ᐊᐅᔭᒃᑯᑦ ᐸᓐᓂᖅᑑᑉ ᑲᖏᖅᑐᐊᓗᐊᓂ ᒪᑐᐃᔪᔪᖅ ᔪᓚᐃ 28, 2021 

ᐃᖏᕐᕋᑦᓱᓂᓗ ᐱᓇᓱᐊᕈᓰᑦ ᐱᖓᓱᒐᓚᐃᑦ. ᒥᑦᓵᓂᑦᑐᑦ 42 ᐃᖃᓪᓕᐊᖅᑏᑦ ᐃᓚᐅᔪᔪᑦ ᐊᐅᔭᖓᓂ 

ᐃᖃᓗᒐᓱᐊᖅᑐᑦ ᐊᒻᒪᓗ ᐃᖃᓗᒐᓱᐊᖅᓱᑎᒃ 12−ᓂᒃ ᐃᒻᒥᒃᑯᑦ ᐃᒪᕐᓂ.   

 ᒥᑦᓵᓃᑦᑐᑦ 17,300 kg ᐅᖁᒪᐃᓐᓂᓪᓗᐊᓖᑦ ᓄᓈᖅᑕᐅᓯᒪᔪᑦ ᐸᓐᓂᖅᑑᕐᒥ ᐃᖃᓗᓕᕆᕕᒻᒧᑦ ᐊᐅᔭᖓᓂ 

2021.   

 ᐃᖃᓗᒐᓱᐊᒃᑲᓐᓂᖅᑐᖃᓛᕆᐊᖓ ᐸᓐᓂᖅᑑᑉ ᑲᖏᖅᑐᐊᓗᐊᓂ ᓂᕆᐅᒋᔭᐅᔪᖅ ᐊᒡᒋᖅᑐᒥ 

ᐅᑭᐅᖑᓂᐊᖅᑐᖅ.  

2) ᑭᕙᓪᓕᖅ: 

 2021−ᒥ ᑮᓇᐅᔭᓕᐅᕋᓱᐊᖅᓱᑎᒃ ᐃᖃᓗᒐᓱᐊᕐᓂᖏᑦ ᑭᕙᓪᓕᕐᒥ ᒥᑦᓵᓃᔪᔪᑦ 13,300 lbs, ᐃᖃᓗᒃᑕᐅᔪᑦ 

ᑲᖏᖅᖠᓂᖅᐸᓯᒻᒥ ᑎᑭᕋᕐᔪᐊᖅᐸᓯᒻᒥᓗ.  

 ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᓕᕈᒻᒥᒃ ᐆᑦᑐᕋᕐᓂᖅ ᐊᑑᑎᒃᑲᓐᓂᔪᔪᖅ 2021−ᒥ ᖁᔭᓐᓇᒦᖅᐸᕗᑦ ᑲᔪᓯᔪᒥᒃ 

ᐃᑲᔪᖅᑐᐃᖃᑦᑕᕐᓂᖓᑦ ᑭᕙᓪᓕᖅ ᐋᑎᒃ ᕘᑦᔅ−ᑯᑦ. ᑖᓐᓇ ᐊᐅᓚᓂᐅᔪᖅ ᑐᕌᒐᖃᖅᑐᖅ ᓄᐊᑦᓯᓂᕐᒥᒃ 

ᑲᑎᖅᓱᕆᐊᓕᓐᓂᒃ ᑮᓇᐅᔭᓕᐅᕈᑎᑦᓴᓂᒃ ᐃᖃᓗᒃᑕᐅᔪᓂᒃ ᑕᒫᓂ. ᖃᐅᔨᓴᕋᑦᓴᐃᑦ ᐊᖏᓂᖏᓐᓂᒃ ᐊᑐᓂᑦ 

ᐃᓂᐅᔪᓂ ᓇᓗᓇᐃᖅᑕᐅᓛᖅᑐᑦ ᖃᐅᔨᓴᕋᑦᓴᓕᒫᑦ ᑎᑭᑎᑕᐅᓯᒪᓕᖅᐸᑕ ᐅᐃᓂᐲᒡᒧᑦ.  

 ᓄᓇᓕᓐᓂᒃ ᑐᙵᕕᖃᓱᖅᑎᒃ ᖃᐅᔨᓴᕐᓃᑦ ᐱᖃᓯᐅᑎᑦᓱᑎᒃ ᓄᓇᓕᓖᑦ ᐱᖓᓲᔪᖅᑐᑦ (ᖃᒪᓂᑦᑐᐊᖅ, 

ᐃᒡᓗᓕᒑᕐᔪᒃ, ᓴᓪᓕᖅ, ᓇᐅᔮᑦ, ᑲᖏᖅᖠᓂᖅ, ᐊᒻᒪᓗ ᑎᑭᕋᕐᔪᐊᖅ) ᓴᖅᑭᖅᑕᐅᔪᔪᑦ 2019−ᒥ. 

ᐱᔪᒪᔭᐅᑦᓯᐊᕐᒪᑦ ᑲᔪᓯᓂᖃᑦᓯᐊᖅᓱᓂᓗ 2019−ᒥ, ᐊᐅᓚᓂᐅᔪᑦ ᑲᔪᓯᓯᒪᔪᑦ 2020−ᒧᑦ ᐊᒻᒪᓗ 2021−ᒧᑦ 

ᑐᕌᒐᖃᖅᓱᑎᒃ ᑖᒃᑯᓇᙵᓴᐃᓐᓇᐅᖏᑦᑐᖅ ᓄᓇᓕᓕᓐᓂᒃ. ᑖᒃᑯᐊ ᓄᓇᓕᓐᓂᒃ ᑐᙵᕕᖃᖅᓱᑎᒃ 

ᖃᐅᔨᓴᓂᕐᒧᑦ ᐊᐅᓚᓂᐅᔪᑦ ᐃᑲᔪᖅᑐᖅᑐᑦ ᑐᕌᒐᕆᔭᐅᔪᓂᒃ ᓇᓗᓇᐃᔭᖅᑕᐅᓯᒪᔪᓂᒃ ᑭᕙᓪᓕᕐᒥ 

ᓄᓇᓕᓕᓐᓄᑦ 2019 ᐊᒻᒪᓗ 2020−ᒥ ᑭᕙᓪᓕᕐᒥ ᐃᖃᓗᓕᕆᓂᕐᒥᒃ ᐃᓕᓐᓂᐊᕐᓂᖅᑕᖃᖅᑎᓪᓗᒍ.  

ᑐᕌᒐᕆᔭᐅᔪᖅ ᐊᐅᓚᓂᐅᔪᑦ ᓄᐊᑦᓯᓂᖅ ᖃᐅᔨᓴᕋᑦᓴᓂᒃ ᑐᑭᓯᑲᓐᓂᕈᑕᐅᒍᓐᓇᖅᑐᓂᒃ ᓂᕆᕙᑦᑕᖏᓐᓂᒃ 

ᖁᐱᕐᕈᐊᕐᔪᖏᓐᓂᓪᓗ ᐃᖃᓗᒃᐲᑦ ᑭᕙᓪᓕᕐᒥ.  

 2021-ᖑᑎᓪᓗᒍ, ᓄᓇᓕᓐᓂ ᐃᖃᓗᒐᓱᐊᖅᑏᑦ ᓄᐊᑦᓯᔪᔪᑦ 50−ᓂᒃ ᖃᐅᔨᓴᕋᑦᓴᓂᒃ ᐃᒻᒥᒃᑯᑦ ᐃᒪᐅᔪᓂᒃ 

ᓯᑕᒪᐅᔪᖅᑐᓂᒃ ᐃᒪᕐᓂᒃ ᓇᐅᔮᖅᐸᓯᒻᒥ ᓴᓂᕋᔭᑉᐸᓯᒻᒥᓗ. DFO−ᑯᑦ ᐊᑭᓕᖅᑐᐃᔪᑦ ᓄᓇᓕᓐᓂ 

ᐃᖃᓗᒐᓱᐊᖅᑎᓂᒃ ᓄᐊᑦᓯᑎᓪᓗᒋᑦ ᑖᒃᑯᓇᙵᑦ ᖃᐅᔨᓴᕋᑦᓴᓂᒃ.  

3) ᐃᖃᓗᒃᑑᑦᑎᐊᖅ: 

 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ DFO−ᑯᓪᓗ ᐊᖏᖅᓯᒪᔪᑦ 2021−ᒧᑦ ᓄᑖᕈᖅᑎᓯᒪᔪᓂᒃ ᐃᖃᓗᒃᑑᑦᑎᐊᕐᒥ 

ᐃᖃᓗᒃᐱᓐᓄᑦ IFMP−ᒥᒃ, ᐱᖃᓯᐅᑎᑦᓱᓂ ᐊᑐᕐᓂᖅ ᓴᐳᑎᒥᓐᓂᒃ ᐋᖅᑭᒋᐊᕈᑕᐅᓗᓂ ᑰᑕᖃᙱᑦᑐᓄᑦ 

ᑭᓪᓕᒋᔭᐅᔪᓄᑦ ᔭᐃᒃᑯ ᐊᒻᒪᓗ ᕼᐊᓗᒃᕕᒃ ᑰᖏᓐᓂ ᐊᒻᒪᓗ ᐊᕐᓂᖅ ᓴᐳᑎᓂᒃ ᑕᑭᓂᐊᖅᑐᓂᒃ ᐃᑳᖅᓯᒪᓗᓂ 

ᑰᑉ ᐊᕙᑎᖏᓐᓄᑦ ᕼᐊᓗᒃᕕᒃ ᑰᖓᓂ. IFMP ᑕᑯᑦᓴᐅᑎᑕᐅᓛᖅᑐᖅ ᖃᕆᑕᐅᔭᒃᑯᑦ ᑕᕝᕙᓂ ᐊᕐᕌᒍᕐᓂ 

ᐊᔾᔨᖏᓪᓗ ᐊᑐᐃᓐᓇᕈᖅᑎᑕᐅᓗᑎᒃ ᐃᓄᐃᓐᓇᖅᑐᑦ, ᐃᓄᒃᑎᑐᑦ, ᖃᓪᓗᓈᑎᑐᑦ, ᐅᐃᕖᑎᑐᓪᓗ.  

 2021−ᒥ ᑮᓇᐅᔭᓕᐅᕈᑎᑦᓴᓂᒃ ᐃᖃᓗᒐᓱᐊᕐᓂᖅ ᐃᖃᓗᒃᐱᓐᓂᒃ ᐃᖃᓗᑦᑑᑦᑎᐊᕐᒥ ᐊᑑᑎᔪᔪᖅ ᐱᖓᓱᓂ 

ᐃᓂᒋᔭᐅᔪᓂ (ᐃᑲᓪᓗᒃ, ᕼᐊᓗᒃᕕᒃ (30-ᒪᐃᓕ), ᐊᒻᒪᓗ ᔭᐃᒃᑰ ᑰᖏᓐᓂ). Lauchlan ᐊᒻᒪᓗ Surrey ᑰᖏᑦ 

ᐃᖃᓗᒐᓱᐊᕐᕕᐅᔪᙱᑦᑐᑦ ᐊᑐᐃᓐᓇᐅᒍᓐᓇᕐᓂᖏᓐᓄᑦ ᖃᖓᑕᔫᑦ ᐃᒫᓅᓲᑦ ᐅᐱᕐᖔᒃᑯᑦ ᐃᖃᓗᒐᓱᐊᕐᓇᒥ.  

 ᑲᑎᑦᓱᑎᒃ 30,186 kg ᐃᖃᓗᒃᑕᒥᓃᑦ 2021−ᒥ, ᑕᑯᑦᓴᐅᑎᑦᓯᑦᓱᑎᒃ 71.9%−ᖏᓐᓂᒃ ᑐᕌᒐᕆᔭᐅᓯᒪᔪᑦ 

ᐃᖃᓗᒃᑕᐅᒍᒪᑦᓱᑎᒃ ᐊᒻᒪᓗ 47%−ᖏᑦ ᑲᑎᑦᓱᑎᒃ ᑮᓇᐅᔭᓕᐅᕋᓱᐊᓂᕐᒧᑦ ᑰᑕᕆᔭᐅᔪᑦ ᑕᓪᓕᒪᓄᑦ ᐃᒪᕐᓄᑦ. 

ᓄᖑᑉᐸᓪᓕᐊᒐᔭᕆᐊᖏᑦ ᐃᓱᒫᓘᑎᑕᖃᙱᑦᑐᑦ ᑖᒃᑯᐊ ᐃᒪᐅᔪᑦ.   

ᐃᖃᓗᓐᓂᐊᕐᕕᒃ 

(ᐊᑎᕆᒐᔪᑦᑕᖓ) 

ᑮᓇᐅᔭᓕᐅᕋᓱᐊᖅᑐᓄᑦ 

ᑰᑕᕆᔭᐅᔪᑦ Kg, 

ᐅᖁᒪᐃᓐᓂᐊᓪᓗᐊᖏᑦ 

ᑐᕌᒐᕆᔭᐅᔪᑦ 

ᑮᓇᐅᔭᓕᐅᕋᓱᐊᖅᑐᓄᑦ 

ᑰᑕᕆᔭᐅᔪᑦ Kg, 

ᐅᖁᒪᐃᓐᓂᐊᓪᓗᐊᖏᑦ 

2021 

ᑮᓇᐅᔭᓕᐅᕋᓱᐊᖅᑐᓄᑦ 

ᑰᑕᕆᔭᐅᔪᑦ Kg, 

ᐅᖁᒪᐃᓐᓂᐊᓪᓗᐊᖏᑦ 

ᐃᑲᓗᒃᑐᑦ (ᐃᑲᓪᓗᒃ ᑰᖓ)  
20,000 20,000 14,803.08 

ᕼᐊᑯᒃᕕᒃ (30 ᒪᐃᓕ)  5,000 5,000 4,998.68 

ᔭᐃᒃᑯ 17,000 17,000 6,616.18 

ᐸᓕᕐᔪᐊᖅ (Surrey 

River)  
9,100 ᐃᖃᓪᓕᐊᖅᓯᒪᙱᑦᑐᑦ ᐃᖃᓪᓕᐊᖅᓯᒪᙱᑦᑐᑦ 

Lauchlan R. (Byron 

Bay)  
9,100 (*5,000) ᐃᖃᓪᓕᐊᖅᓯᒪᙱᑦᑐᑦ ᐃᖃᓪᓕᐊᖅᓯᒪᙱᑦᑐᑦ 

ᑲᑎᑦᑐᐃᓐᓇᐅᑦᓱᑎᒃ  60,200 42,000 30,186 

        * ᑐᕌᒐᕆᔭᐅᔪᑦ ᑰᑕᐃᑦ 

 ᖃᕆᑕᐅᔭᒃᑯᑦ ᐃᖃᓗᒐᓱᐊᕐᓇᓚᐅᙱᓐᓂᖓᓂ ᑲᑎᒪᓂᖅᑕᖃᓛᖅᑐᖅ ᐃᖃᓗᓕᕆᓂᕐᒧᑦ 

ᐊᑕᐅᓯᒃᑰᖃᑎᖃᕐᓗᑎᒃ IFMP ᐱᓕᕆᖃᑎᒌᑦᑐᓄᑦ ᒫᓐᓇᒫᖑᒍᒫᖅᑐᖅ.  

 ᐃᖃᓗᑦᑑᑦᑎᐊᕐᒥ ᑮᓇᐅᔭᓕᐅᕋᓱᐊᕐᓂᒧᑦ ᐃᖃᓗᓕᕆᓂᕐᒥᒃ ᖃᐅᔨᓴᕐᕕᒃ (ᐃᖃᓗᓕᕆᓂᕐᒥᒃ 

ᓱᖏᖅᑑᑎᖃᖅᓱᑎᒃ ᖃᐅᔨᕐᓴᕐᓂᖅ) ᑲᔪᓯᑦᓯᐊᑲᓐᓂᔪᒻᒥᔪᖅ ᐊᑐᐃᓐᓇᐅᑎᑦᓯᓂᕐᒧᑦ DFO−ᑯᓐᓄᑦ 

ᑲᑎᖅᓱᖅᑕᐅᔪᓂᒃ ᖃᐅᔨᓴᕈᑦᓴᓂᓪᓗ 200−ᓂᒃ ᐃᖃᓗᒃᐱᓐᓂᒃ ᐱᖓᓱᓂᒃ ᐃᒪᕐᓂᒃ ᑮᓇᐅᔭᓕᐅᕋᓱᐊᕈᑎᓂᒃ 

ᐃᖃᓗᒐᓱᐊᕐᕕᐅᓯᒪᑦᓱᑎᒃ. ᑖᓐᓇ ᐊᑯᓂᐅᓂᖅᐹᖅ ᐃᖏᕐᕋᓂᖃᖅᑐᖅ ᑕᐃᒪᐃᑦᑑᑦᓱᓂ ᓄᓇᕗᒻᒥ, 

ᑲᔪᓯᓯᒪᓕᖅᑐᖅ ᐊᕐᕌᒍᐃᑦ 50.  

 ᐱᔾᔪᑕᐅᓪᓗᓂ ᐊᕐᕕᖅᑕᕆᐊᖃᙱᓐᓂᖅ ᓄᕙᔾᔪᐊᕐᓇᖅ-19 ᐱᔾᔪᑎᒋᓪᓗᒍ, DFO-ᑯᑦ ᑲᔪᓯᑎᑦᓯᔪᙱᑦᑐᑦ 

ᐃᖃᓗᓕᕆᓂᕐᒥᒃ ᖃᐅᔨᓴᕋᑦᓴᓂᒃ Lauchlan ᑰᖓᓂ ᐃᖃᓗᒃᐱᓐᓂᒃ ᐸᕐᓇᑕᐅᓯᒪᓚᐅᖅᓯᒪᒐᓗᐊᖅᓱᓂ. 

DFO−ᑯᑦ ᐸᕐᓇᓯᒪᔪᔪᑦ ᑲᔪᓯᑎᑦᓯᒍᒪᓪᓗᑎᒃ Lauchlan ᑰᖓᓂᒃ ᖃᐅᔨᓴᕐᓂᕐᒥᒃ (ᐊᕐᕌᒍᐃᑦ ᐱᖓᔪᐊᑦ ᑕᓪᓕᒪᓂ) 

2021−ᒥ, ᓄᐊᑦᓯᓂᖅ ᑲᑎᖅᓱᕆᐊᓕᓐᓂᒃ ᐱᒻᒪᕆᐅᔪᓂᒃ ᐱᔭᕇᔭᕐᓂᕐᒧᑦ ᑲᑎᒪᐅᖅᑐᓂᒃ ᖃᐅᔨᓴᕈᑎᓂᒃ 

ᖃᓄᐃᓐᓂᖃᕐᒪᖔᑕ Lauchlan ᑰᖓᓂ ᐃᖃᓗᐃᑦ. ᑭᓯᐊᓂᓕ, DFO−ᑯᑦ ᐊᐅᓚᔾᔭᐃᔪᔪᑦ ᓄᓇᓕᓐᓂᒃ 

ᑐᙵᕕᖃᖅᓱᑎᒃ ᑲᐅᔨᓴᕐᓂᐅᔪᒥᒃ 2021−ᒥ ᓴᓂᐊᓂ ᓄᓇᓖᑦ, ᖃᐅᔨᒪᔭᐅᔪᖅ Gravel Pit. ᓄᓇᓕᓐᓂ 

ᐃᑲᔪᖅᑏᑦ ᐃᖅᑲᓇᐃᔭᖅᑎᑕᐅᔪᑦ EHTO−ᑯᓐᓄᑦ, ᐃᖃᓗᒃᐱᓐᓂᐊᔪᔪᑦ ᖃᐅᔨᓴᕋᑦᓴᓂᑦᓱᑎᓪᓗ ᐊᐅᔭᖓᓂ. 

ᑎᑭᐅᑎᔭᐅᒍᒪᔪᓪᓗᐊᑕᐅᓯᒪᔪᖅ ᕿᒥᕐᕈᓂᖅ ᖃᓄᖅ ᐃᖃᓗᒃᐲᑦ ᓂᕆᕙᑦᑕᖏᑦ ᐊᓯᔾᔨᑐᐃᓐᓇᕆᐊᖃᕐᒪᖔᑕ 

ᑕᕆᐅᕐᒥ ᓂᕆᑦᓱᑎᒃ ᓄᐊᑕᐅᓗᑎᓪᓗ ᖃᐅᔨᓴᕋᑦᓴᐃᑦ ᓱᕈᓐᓇᖅᑐᖃᕐᒪᖔᑕ, ᖁᐱᕐᕈᐊᕐᔪᓂᒃ ᐊᓯᖏᓐᓂᓘᓐᓃᑦ 

ᓴᓂᐊᕐᔪᓐᓂᒃ. ᑖᒃᑯᐊ ᐃᓗᓕᖏᑦ ᑐᓴᕈᒪᔭᕆᔭᐅᔪᑦ ᓄᓇᓇᓕᓐᓄᑦ DFO−ᑯᑦ ᑐᓴᖅᓯᒪᔭᖏᑦ ᑲᑎᒪᖃᖅᓱᑎᒃ 

ᒫᓐᓇᖃᕐᒥᒃ. 2021−ᒥ, 151 ᖃᐅᔨᓴᕋᑦᓴᐃᑦ ᓄᐊᑕᐅᔪᔪᑦ ᑕᕝᕘᓇ ᐊᐅᓚᔾᔭᒋᐊᖅᑕᐅᓯᒪᔪᖅ. ᖃᐅᔨᓴᕐᓂᖅ 

ᐱᒋᐊᓛᖅᑐᖅ ᐅᑭᐅᖑᓂᐊᖅᑐᖅ.  

 ᐊᕐᕕᖅᑕᑦᑕᐃᓕᓗᐊᕈᓐᓃᕐᒪᑕ ᑮᑕᑲᐃᓐᓇᐅᒐᓗᐊᖅ ᖃᐅᔨᓴᕆᐊᖅᑐᖅᓯᔪᔪᑦ ᓄᙳᐊᓂ ᐊᐅᒡᒍᓯᐅᑉ. 

ᑕᒪᓐᓇᐅᑎᓪᓗᒍ, ᐊᒥᓲᓂᖅᓴᐃᑦ ᓂᐱᓕᐅᕈᑎᕗᑦ ᐃᒪᖅᓯᐅᑎᒋᓚᐃᑦ ᖃᐅᔨᓴᕈᑕᐅᓯᒪᔪᑦ 2013−ᒥᓂᑦ 

ᐅᑎᖅᑎᑕᐅᔪᔪᑦ. ᑖᒃᑯᐊ ᓱᓇᒃᑯᑏᑦ ᐃᒫᖅᑕᐅᒃᑲᓐᓂᔪᙱᑦᑐᑦ, ᓇᓗᓇᖅᓯᒪᐃᓐᓇᕐᓂᑯᖓᓄᑦ 

ᖃᓄᐃᓕᖓᔪᖃᕐᓂᐊᕋᓗᐊᕐᒪᖔᖅ. ᑐᕌᒐᕆᔭᐅᔪᖅ ᓴᖅᑮᒍᒪᓪᓗᑎᒃ ᖃᕆᑕᐅᔭᒃᑯᑦ ᖃᐅᔨᓴᕈᑎᓂᒃ 

ᓄᑦᑕᕐᓂᖏᓐᓂᒃ ᐃᓂᒋᕙᑦᑕᖏᓐᓂᓪᓗ ᐃᖃᓗᒃᐲᑦ. ᐃᖃᓗᑐᐃᓐᓇᐃᑦ, ᐆᒐᐃᑦ, ᑲᓇᔪᐃᓪᓗ ᐃᖃᓗᒃᑑᑦᑎᐊᑉ 

ᓴᓂᐊᓃᑦᑐᑦ ᐊᒻᒪᓗ Granier watershed. 

 

ᐊᑯᑭᑦᑐᓂ ᖃᓕᕋᓕᕋᐃᑦ (ᓇᑖᕐᓇᐃᑦ): 

1) ᐸᓐᓂᖅᑑᑉ ᑲᖏᖅᑐᐊᓗᐊᓂ ᖃᓕᕋᓕᓐᓂᒃ ᐊᐅᓚᑦᓯᕕᒃ (CSTMA) 

 ᐃᑭᕐᒥ ᖃᓕᕋᓕᓐᓂᐊᖅᑐᖃᔪᔪᖅ ᐸᓐᓂᖅᑑᑉ ᑲᖏᖅᑐᐊᓗᐊᓂ ᐊᐅᔭᖓᓂ 2021 ᔪᓚᐃ ᓄᙳᐊᓂ 

ᐱᒋᐊᖅᓱᑎᒃ ᓯᑦᑕᕝᕙ ᐱᒋᐊᓕᕋᑖᖅᑎᓪᓗᒍᓄᑦ. ᐊᑯᕐᖓᓐᓂ ᓯᑯᒥ ᐃᖃᓗᒐᓱᐊᕐᓂᐅᑉ ᐅᑭᐅᒃᑯᑦ ᐊᒻᒪᓗ 

ᐃᑭᕐᒥᒃ ᐊᐅᔭᒃᑯᑦ ᐃᖃᓗᒐᓱᐊᕐᓂᖅ, ᒥᑦᓵᓂᑦᑐᑦ 456.25 t ᑖᒃᑯᓇᙵᑦ 500 t ᑲᑎᑦᓱᑎᒃ 

ᐊᖑᔭᐅᒍᓐᓇᖅᑐᑦ ᓄᓈᖅᑕᐅᔪᔪᑦ 2021−ᒥ.  

 

ᐋᖅᑭᓱᖅᑕᐅᔪᑦ: ᐃᖃᓗᓕᕆᓂᕐᒥᒃ ᐊᐅᓚᑦᓯᔩᑦ, ᐅᑭᐅᖅᑕᖅᑐᒥ − ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᑲᓇᑕᒥ Arctic  

 

ᐅᓪᓗᖓ: ᐅᑦᑑᕝᕙ 28, 2021 


